
					এই পাতাটির মুদ্রণ সংশোধন করা প্রয়োজন। 
8rS झदैीका-ब्राफ़नादर्ली
3지 }- গান
অলকে কুসুম না দিয়ে, শুধু শিথিল কবরী বঁধিয়ো । কাজলবিহীন সজল নয়নে হৃদয়দুয়ারে ঘা দিয়ো । আকুল আঁচলে পথিকচরণে মরণের ফঁাদ ফাদিয়ো । না করিয়া বাদ মনে যাহা সাধ
নিদয়া নীরবে সাধিয়ো । পুরবালা । তুমি আবার গান ধরলে ! আমি কখন কী করি বলে দেখি। তাদের আসবার সময় হল— এখনো আমার খাবার তৈরি করা বাকি আছে ।
[নুপবালা ও নীরবালাকে লইয়া প্ৰস্থান রাসিকের প্রবেশ
অক্ষয় । পিতামহ ভীষ্ম, যুদ্ধের সমস্তই প্ৰস্তুত ?
রসিক । সমস্তই। বীরপুরুষ দুটিও সমাগত ।
অক্ষয় । এখন কেবল দিব্যাস্ত্ৰ-দুটি সাজতে গেছেন । তুমি তা হলে সেনাপতির ভার গ্রহণ করো, আমি একটু অন্তরালে থাকতে ইচ্ছা করি ।
রসিক । আমিও প্রথমটা একটু আড়াল হই। [ারসিক ও অক্ষয়ের প্রস্থান
শ্ৰীশ ও বিপিনের প্রবেশ
শ্ৰীশ। বিপিন, তুমি তো আজকাল সংগীতবিদ্যার উপর চীৎকারশব্দে ডাকাতি আরম্ভ করেছ- কিছু আদায় করতে পারলে ?
বিপিন। কিছু না । সংগীতবিদ্যার দ্বারে সপ্তসুর অনবরত পাহারা দিচ্ছে, সেখানে কি আমার ঢোকবার জো আছে । কিন্তু এ প্রশ্ন কেন তোমার মনে উদয় হল ।
শ্ৰীশ । আজকাল মাঝে মাঝে কবিতায় সুর বসাতে ইচ্ছে করে। সেদিন বইয়ে পড়ছিলুম
কেন সারা দিন ধীরে ধীরে বালুনিয়ে শুধু খেল তীরে । চলে যায় বেলা, রেখে মিছে খেলা বঁটাপ দিয়ে পড়ো কালে নীরে । অকুল ছানিয়ে যা পাস তা নিয়ে হেসে কেঁদে চলো ঘরে ফিরে । —মনে হচ্ছিল এর সূরটা যেন জানি। কিন্তু গাবার জো নেই। বিপিন। জিনিসটা মন্দ নয় হে- তোমার কবি লেখে ভালো। ওহে, ওর পরে আর-কিছু নেই ? যদি শুরু করলে তবে শেষ করে ।
ā - নাহি জানি মনে কী বাসিয়া
পথে বসে আছে কে আসিয়া । , যে ফুলের বাসে অলস বাতাসে হৃদয় দিতেছে। উদাসিয়া যেতে হয় যদি চলো নিরবধি সেই ফুলবন তলাশিয়া ।

		 এই পাতা শেষ সম্পাদিত হয়েছে ১২:২৭টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

